[bookmark: _GoBack]Na osnovu člana 2. stav (3) tačka c), člana 7. stav (1) tačka b) i člana 70. Zakona o Centralnoj banci Bosne i Hercegovine („Službeni glasnik BiH“, br. 1/97, 29/02, 8/03, 13/03, 14/03, 9/05, 76/06 i 32/07), Upravno vijeće Centralne banke Bosne i Hercegovine, na 13. sjednici održanoj dana 20.12.2025. godine, donosi 


Odluku o izmjeni i dopunama Odluke o utvrđivanju
operativnih pravila za bruto poravnanje u realnom vremenu


Član 1.
(1) U Odluci o utvrđivanju operativnih pravila za bruto poravnanje u realnom vremenu („Službeni glasnik BiH“, br. 31/16 i 37/19) u članu 12. stavu (2) brišu se posljednje dvije rečenice.
(2) Iza stava (2) dodaju se stavovi (3) i (4) koji glase:
„(3) Do dana prelaska na upotrebu novog SWIFT MX formata poruka, vrste poruka plaćanja su: MT102, MT103, MT202 i MT205. Obavezno je popunjavanje polja 103 u zaglavlju poruke servisnim kodom BAP.
(4) Upotreba MX formata poruka i korištenje poruka plaćanja: pacs.008 i pacs.009 započet će po završetku tehničke i operativne pripreme svih učesnika i usklađivanja sa standardom ISO 20022. Guverner Centralne banke će odrediti tačan datum prelaska na upotrebu MX formata poruka i o tome obavijestiti sve učesnike pismenim putem najmanje 15 dana prije istog.“.

Član 2.
U članu 16. iza stava (4) dodaje se stav (5) koji glasi:
„(5) U izuzetnim slučajevima, kada to zahtijevaju potrebe poslovanja, guverner Centralne banke može odrediti da jedan od dana koji su u skladu sa stavom (2) ovog člana određeni kao neradni dani bude radni dan. Centralna banka će u tom slučaju obavijestiti sve učesnike pismenim putem najmanje osam dana prije dana određenog za rad.“.

Član 3.
(1) Ova odluka stupa na snagu osmog dana od dana objavljivanja u „Službenom glasniku BiH“.
(2) Ova odluka objavit će se i u „Službenim novinama Federacije BiH“, „Službenom glasniku Republike Srpske“, i „Službenom glasniku Brčko distrikta BiH“.

